
BESTELAKO XEDAPENAK
INGURUMEN, LURRALDE PLANGINTZA, NEKAZARITZA ETA ARRANTZA SAILA

2705
AGINDUA, 2012ko maiatzaren 23koa, Ingurumen, Lurralde Plangintza, Nekazaritza eta Arrantzako 

sailburuarena, azaroaren 11ko 185/2008 Dekretuan oinarritutik, 2012. ekitaldirako laguntzen 
deialdia egiten duena. Dekretu horren bitartez, LGENF ikuspegia aplikatzea arautzen da, betiere 
Euskal Autonomia Erkidegoko 2007-2013ko Landa Garapen Iraunkorrerako Programarekin bat 
etorriaz.

2007-2013 Euskadiko Landa Garapen Iraunkorreko Programaren arabera (2008-11-24ko EHAA, 
225. zk.), LGENFr ikuspegiaren aplikazioa arautzen duen azaroaren 11ko 185/2008 Dekretuak 
helburu hau dauka: diru-laguntzak emateko araubidea bildu eta arautzea, hain zuzen ere, Euskal 
Autonomia Erkidegoko landa-esparruetako bizi-kalitatea hobetzeko eta landa-esparruko ekonomia 
anitzeko jarduerak eta inbertsioak finantzatzeari begira.

Azaroaren 11ko 185/2008 Dekretuko 7.2 artikuluan zehazten denez, laguntza-eskabideak 
aurkezteko epeak irekiko dira urtero; diru-laguntzak finantzatzeko diru-baliabideen jatorria 
eta zenbatekoak argitara emango dira eta laguntzen diren inbertsioen eta jardueren iraupena 
zehaztuko da.

Abenduaren 4ko 1852/2009 Errege Dekretuaren bitartez, Landa Garapenerako Europako 
Nekazaritza Funtsak (2010-01-1eko EHAA, 1. zk.), Landa Garapenerako Programen markoan, 
kofinantziatutako gastuak diruz laguntzeko irizpideak ezartzen dira. Bada, dekretu horrek, bestalde, 
ezarri egiten ditu LGENF-ri doazkion gastuak diruz lagundu ahal izateko zenbait arau, betiere 
Estatuaren lurraldean homogeneoki aplika daitezen eta aipatu funtsak berdintasunez banatzen 
diela bermatzeko.

Azaroaren 11ko 1/1997 Legegintzako Dekretuko 49.5 artikuluak ezartzen duenez (Euskadiko 
Ogasun Nagusiaren Antolarauei buruzko Legearen Testu Bategina onartu zen dekretu horren 
bidez), Euskal Autonomia Erkidegoaren ekonomia-ekitaldi bakoitzeko aurrekontu orokorrak 
indarrean jartzen direnean diru-laguntzak emateko arauak gaurkotu nahiz berrikusiko dira, edo, 
behar izanez gero, arau berriak ezarriko dira, eta, orobat, zehaztugabeko indarraldia eman zitzaien 
diru-laguntzak iragarriko. Euskal Autonomia Erkidegoko 2012ko Aurrekontu Orokorrak onartzen 
dituen abenduaren 23ko 6/2011 Legea onetsita dagoenez, deialdi hori egin beharra dago.

Horren ondorioz, honako hau

EBAZTEN DUT:

Lehenengoa.– Helburua.

Agindu honen helburua hauxe da: 2012ko ekitaldiari dagokionez, LGENF Programa arautzen 
duen azaroaren 11ko 185/2008 Dekretuan aurreikusitako laguntzetarako deialdia egitea.

Bigarrena.– Eskabideak aurkezteko epea.

Azaroaren 11ko 185/2008 Dekretuan aurreikusitako laguntzen deialdian parte hartzeko 
eskabideak aurkezteko epea: hilabetekoa izango da, agindu honek indarra hartzen duenetik hara 
zenbatuta.

Hirugarrena.– Eskabideak.

1.– Deialdiko laguntzak jasotzeko eskabideak originalean eta kopia baten aurkeztu beharko dira, 
hain justu ere zuzenean edo «MENDINET Landa Garapenaren Aurrerapenerako Elkartea» toki-
ekintzako taldeari, landa-garapenerako elkarteen bitartez. Guztiarekin ere, Herri Administrazioen 
Araubide Juridikoaren eta Administrazio Prozedura Erkidearen azaroaren 26ko 30/1992 Legearen 
38. artikuluan aurreikusitako edozein eratan aurkeztu ahal izango dira eskabideak.

Agindu honetan onartzen diren eskabide-inprimakiak eskura daude www.nasdap.ejgv.euskadi.
net web-gunean. Eredu horren arabera, eskabide-egileek adierazten dute ezen, ez daudela 
Euskal Autonomia Erkidegoko Ogasuntza Nagusiaren Antolarauei buruzko Legeko 50. artikuluko 
5. paragrafoan zehaztu ezein zirkunstantziatan (Emakumeen eta Gizonen Berdintasunerako 
otsailaren 18ko 4/2005 Legearen azken xedapenetatik seigarrenaren araberakoa da aipatu 
paragrafo hori).

2.– Diruz lagun daitezkeen gastuei dagokienez, 185/2008 Dekretuaren II. kapituluan ezarritakoaz 
gain, kontuan izan beharko da abenduaren 4ko 1852/2009 Errege Dekretuan xedatutakoa; izan 
ere, 3. artikuluko 14. eta 16. paragrafoetan honako hau ezartzen baita: prestakuntza-jardueretan 
ikasketetako gastu ez direnak ez dira lagunduko diruz, ez eta jarduera horietako diren ondasun 
eta eraikinen alokairu eta amortizazio gastuak ere, hain justu ere ez da ordainduko operazioan 
diruz lagun daitezkeen guztizko zenbatekoa % 25ean gainditzen dena; orobat, ez dira lagunduko 
laguntza-eskabidearen edo ez-ekiteko aktaren aurreko gastuak, azken hau hura baino lehenagokoa 
bada.

Laugarrena.– Baliabide ekonomikoak.

1.– 2012ko ekitaldiari dagokionez, diru-laguntzen deialdirako guztizko zenbatekoa 4.204.583 
euroko da.

2.– Indarreko legerian ezarritakoaren arabera aurrekontu-aldaketarik gerta badaiteke ere, Euskal 
Autonomia Erkidegoko Aurrekontu Orokorrek, azaroaren 11ko 185/2008 Dekretuaren laguntzon 
xederako bideratu dituzten kredituek 2.686.912 euro jotzen dute, eta horietarik 372.024 euro 2012. 
urteko ordainketa-kredituari dagozkio; eta 2.314.888 euro, 2013. urteko konpromiso-kredituari.

3.– LGENF funts komunitarioari dagokionez, Euskal Autonomia Erkidegoko Landa Garapen 
Iraunkorreko Planaren (2007-2012) babesean, aipatu dekretuaren helburua betetzeko 1.517.671 
euro erabiliko dira, Euskal Autonomia Erkidegoaren landa-garapenerako programazioaren agiriko 
koadro finantzarioen birprogramaziotik etor litekeen finantzaketa gehigarriari kalterik egin gabe, 
Europako Batzordeak onetsitakoa. Landaren eta Itsasertzaren Garapeneko zuzendariaren 
ebazpenaren bitartez emango da egoera horren berri.

Biomasa edo beste energia-iturri berriztagarri batzuk (eguzkitikoa, eolikoa eta geotermikoa) 
erabiliaz energia sortzeko instalazioak eta azpiegiturak laguntzeko finantza-banaketa, 2010eko 
martxoaren 2ko C(2010) 1228 Batzordearen Erabakian xedatutakoaren arabera tratatuko da; 
izaren ere, erabaki horren bitartez, batetik, 2007-2013 programazio-aldiari dagokionez Euskal 
Autonomia Erkidegoko Landa Garapenerako Programa berraztatzea onartzen da, eta, bestetik, 

Batzordearen 2008ko otsailaren 15eko C(2010) 1228 Erabakia aldatzen da; erabaki horren 
bitartez, aipatu Landa Garapenerako Programa onartzen da.

4.– Laguntza-lineen arabera, deialdiko guztizko zenbatekoaren banaketa hauxe da:

Laguntza linea CAE 2012 LGENNF 
2012 

CAE 
2013 

LGENNF 
2013 

Lanbide-prestakuntzako jarduerak 
111. neurria 16.383 7.710 24.609 11.580 

Garapenerako lankidetza 
124. neurria 5.844 2.752 48.812 22.972 

Nekazaritzako ez diren aktibitateetarantz doan 
dibertsifikazioa 
311. neurria 

60.000 28.236 609.375 286.765 

PAC +PERE Txeke Medikoa Funtsak 
311. neurria 37.647 112.941 62.469 187.407 

Mikroenpresak sortu eta garazteko laguntza 
312. neurria 92.585 43.570 654.471 307.986 

Jarduera turistikoak sustatzea. 
313. neurria 58.650 27.600 440.112 207.112 

Ekonomiarako eta landa-lurretako biztanleentzako 
oinarrizko zerbitzuak 
321. neurria 

60.000 28.236 380.000 178.823 

Eragile ekonimikoak: informazioa eta prestakuntza 
331. neurria 28.915 13.608 65.390 30.773 

Lurraldeen arteko edo nazioen arteko lankidetza 
421.neurria 12.000 5.647 29.650 13.953 

Bosgarrena.– Proiektuak exekutatzeko epea.

1.– Landaren eta Itsasertzaren Garapeneko zuzendariaren ebazpenaren bitartez finkatuko 
da inbertsioak edota gastuak exekutatzeko epe gorena. Urteko proiektuei dagokienez, 2012ko 
abenduaren 31ra artekoa izango epe luzeena, eta urte baterako baino gehiagorako proiektuei 
dagokienez 2013ko abenduaren 31ra artekoa.

2.– Goiko paragrafoan zehaztu epeak ezin dira luzatu, salbu eta justifikatutako kasua bat izanik, 
onuradunak arrazoietan oinarritutako aldez aurretiko eskabiderik bada, betiere azaroaren 11ko 
185/2008 Dekretuko 10.2.d) artikuluan ezarritakoarekin bat etorriaz; gastuak edota inbertsioak 
2012ko ekitaldian hasi beharko dira.

Seigarrena.– Justifikazioa, Likidazioa eta ordainketa.

1.– Deialdi honetan oinarriturik ematen diren diru-laguntzak justifikatzea, likidatzea eta 
ordaintzea dekretu hauetan aurreikusitakoaren arabera egin beharko dira: azaroaren 11ko 
185/2008 Dekretuko 13. artikulua, eta abenduaren 4ko 1852/2009 Errege Dekretuko 4. artikulua; 
azken artikulu horretako 3. paragrafoan ezartzen da ezen, eskudirutan egindako ordainketak ezin 
direla pasa hiru mila eurotik hornitzaileko.

2.– LGENF funtsaren arabera onartutako laguntzak Erakunde Ordaintzaileak ordainduko ditu, 
urriaren 3ko 194/2006 Dekretuak hala baitio. Baina, lehenago, Erakunde Ordaintzaileko titularrak 
horretarako behar diren ebazpenak eman beharko ditu.

AZKEN XEDAPENAK

Lehenengoa.– Agindu honek amaiera ematen dio administrazio-bideari. Beraren aurka, aukerako 
berraztertze-errekurtsoa ezar dakioke Ingurumen, Lurralde Plangintza, Nekazaritza eta Arrantzako 
sailburuari, hilabeteko epean, agindua Euskal Herriko Agintaritzaren Aldizkarian argitaratu eta 
hurrengo egunetik hasita; bestela, administrazioarekiko auzi-errekurtsoa ezar daiteke Euskal 
Autonomia Erkidegoko Auzitegi Nagusiaren Administrazioarekiko Auzietako Salan, bi hilabeteko 
epean, agindua EHAAn argitaratu eta hurrengo egunetik hasita.

Bigarrena.– Agindu honek Euskal Herriko Agintaritzaren Aldizkarian argitaratu eta hurrengo 
egunetik aurrera izango ditu ondorioak.

Vitoria-Gasteiz, 2012ko maiatzaren 23a.

Ingurumen, Lurralde Plangintza, Nekazaritza eta Arrantzako sailburua,
MARÍA DEL PILAR UNZALU PÉREZ DE EULATE.


